=/ BAY AREA AIR QUALITY
'/ MANAGEMENT DISTRICT

NEWS RELEASE

PARA SA AGARANG PAGPAPAHAYAG: Oktubre 2, 2024
MAKIPAG-UGNAYAN SA: communications@baagmd.gov

Distrito ng Hangin, pinagmulta ang Marathon Martinez Refinery ng
$5 milyon

Kumpanya, magbabayad ng makasaysayang multa para sa mga paglabag sa kalidad ng hangin

SAN FRANCISCO - Inanunsyo ng Distrito ng Pamamahala sa Kalidad ng Hangin ng Bay Area
ngayong araw na pinagmumulta nito ang Marathon Martinez Refinery, na pinapatakbo ng subsidiary
ng Marathon na Tesoro Refining & Marketing Company LLC, ng $5 milyon para sa mga paglabag
sa kalidad ng hangin. Ito ang pangalawang pinakamalaking multa na natasa ng Distrito ng Hangin.

Ireresolba ng multang ito ang 59 na Abiso ng Paglabag na inisyu ng Distrito ng Hangin mula 2018
hanggang 2022. Tatasahin nito ang mga sibil na multa para sa flaring na nangyari nang maging idle
ang refinery ng Marathon bilang tugon sa pandemya ng COVID-19. Nagpa-flare hg mga vapor ang
Marathon mula sa mga storage tank at loading rack na nanatiling nag-o-operate nang hindi
naaangkop, sa halip na i-burn ang mga ito sa proseso ng produksyon. Nagpa-flare din ang
kumpanya ng mga gas na nauugnay sa shutdown, kaya naging idle at na-decommission ang mga
unit para sa pagpoproseso ng refinery. Nagsara at naging idle ang malaking bahagi ng refinery sa
panahong ito, kasama ang mga planta ng gas at nauugnay na production heater.

“Hindi dapat nagnenegosasyon sa kalusugan ng ating mga komunidad,” sabi ni Davina Hurt, ang
tapangulo ng Lupon ng Mga Direktor ng Distrito ng Hangin. “Ipinapakita ng napakabigat na multang
ito ang pangako ng Distrito ng Hangin na papanagutin ang mga nagdudulot ng polusyon at
protektahan ang kalusugan ng ating mga komunidad. Mga tao, hindi kita, ang dapat nating
isapriyoridad. li-invest pabalik sa komunidad ang karamihan sa pondong ito mula sa multa, na
susuporta ng mga proyektong magpapaganda sa kalidad ng hangin at maghahatid ng mga
pangmatagalang benepisyo sa mga pinakaapektado ng mga nakakalasong emisyon.”

Ireresolba rin ng multang ito ang iba pang paglabag kasama ang:

. Hindi maayos na pag-vent ng gas sa loob ng dalawang oras sa pamamagitan ng flare na
Isinara para sa pagmementina

o Tatlong beses na nakikitang emisyon mula sa mausok na flare (5 -10 minuto bawat isa)

. llang iba pang paglabag kasama ang sobra-sobrang emisyon na nagdudulot ng polusyon
sa hangin, kasama ang emisyon ng sulfur dioxide, hydrogen sulfide, at nakikitang
particulate

. Mga pagkaantala sa pagkumpleto sa mga kinakailangang pagsasaayos

Naiwasto na ang lahat ng paglabag na kasama sa kasong ito.

Ang Distrito ng Hangin ay nagbibigay ng Mga Abiso ng Paglabag sa tuwing may nalalabag na
partikular na regulasyon o panuntunan sa kalidad ng hangin ang mga pasilidad. Inaatasan ang mga
lumalabag na ayusin ang problema at magbayad ng multang naaayon sa tindi ng paglabag.
Ang mga pagkilos para sa pagwawastos ay puwedeng kabilangan ng agarang pagpapatigil sa ilang
partikular na operasyon o pagbabago sa mga operasyon o kagamitan para makasunod.

Noong Mayo 2024, ang Lupon ng Mga Direktor ng Distrito sa Pamamahala ng Kalidad ng Hangin
ng Bay Area ay may pinagtibay na bagong patakaran na magdidirekta sa malaking bahagi ng mga
pondo mula sa multa sa mga komunidad na pinakaapektado ng mga paglabag sa kalidad ng hangin.
Sa ilalim ng patakarang ito, ii-invest ang karamihan sa mga pondong ito mula sa multa sa mga lokal
na proyektong partikular na idinisenyo para mabawasan ang polusyon at mapabuti ang
pampublikong kalusugan.

Ang Distrito ng Pamamahala sa Kalidad ng Hangin ng Bay Area ay ang panrehiyong ahensyang
responsable para sa pagprotekta sa kalidad ng hangin sa siyam na county ng Bay Area. Kumonekta
sa Distrito ng hangin sa pamamagitan ng X, Facebook, Instagram at YouTube.

